
Transcription du poème
Texte

Maintenant c’est vn cas estrange
De vouloir garder loyauté,
Il vaudroit mieux aller au change
Qui vouldroit vivrɇ en liberté.

Au temps de ma ieunɇ ignorance
I’en aymoys vne seulement
Et croyois par follɇ asseurance,
En auoir seul contentement.

O sotte & lourde fantasie
De se vouloir aproprier
Chose commune, ó frenaisie
D’ainsi tant soy mesme lier !

Qui veult engarder qu’une femme
N’aille par tout à l’abandon,
Il se rompt en vain corps & ame
C’est de sa peine le guerdon.

S’elle ha vn amy d’auanture,
Il sera bien tost dejetté,
Car elle n’ha rien de Nature
Qu’inconstance & legereté.

{K6v}Lors qu’elle sera d’un contente,
L’ordre du Ciel se changera,
La grand’ mer sera sans tormente
Le cler soleil plus ne luyra.

On verra d’amytié paysible
Brebis & Loupz se frequenter
Bref l’impossible estre possible
Plus tost qu’on la voye arrester.

Emplacement du poème
Rang dans le recueiln° 162
FoliotationK6r, K6v

